
Yesuus barattoota ifiitiin, «Gadhaan keessan hin 
raafamin, Waaqatti dhugeeffadha'a; analle'etti 
dhugeeffadha'a! Mana Abbaa kiyyaa keessa addeen 
leeto'oo heddu'utti jira; anille addee isiniif 
qopheessiisaaf deemaara.»



«Adoo isiin hin jirre teetee ani silaa tana isinitti hin 
himuuyyu. Dhaqee addee isiniif qopheesseeruun 
duuba, addee ani jiru akka leetanuuf, deebi’ee 
dhufee isin fudhadha.» 



Ani obboleessi keessan Yohaannis, ka waa'ela 
keessan te'ee Yesuusiin rakkinna, mootumma'aa 
fi ciniinnatanee ossiisa qoodame, marroo 

Jecha Waaqaatii fi marroo dhugaa-bayiisa 
Yesuusiitiif oddoola 

        Phaaximoo jedhantu
            keessa jiraayyu. 



Anille yoosuma Ayyaanaan jiraayyu; kunoo, 
ol-gubba'atti barcumaan mootumma'aa keyameera, 
barcumaa mootumma'aa san irra ka tee'eerutti jira. 



Achiin duuba dadi ol-gubba'aa, ta lafa irraa, ta laafaan 
jalaa, ta abbaayaa keessaatii fi ta isaan mara keessa 
jirtu marti, «Galanni, guddinni, 
ulfinnii fi baalliin, ka barcumaa 
mootumma'aa irra tee'eeruu fi 
Hoolichaaf, bara baraa haga bara 
baraa te'u» jedhaa 
faarfatanuun 
dhage'e.



Qachaan woyyichi, Yerusaalemiin haaretti, akka 
waajibittii dhirsa ifiitiif ifi seefattee, qophoottee 
ol-gubbaa irraa Waaqa biraa gadi buutuun dhagge. Ani 
qoonqoo guddoo takkalle dhage'e; isiin barcumaa 
mootumma'aa san biraa, «Kunoo, bultumi Waaqaa 
ulfaataan 
odduu kolba'aa 
jira; kolbaa 
wolille'een hin 
jiraata; isaanille 
kolbaa isaa hin 
te'an. Waaqinuu 
isaan woliin le'a; 
Waaqa isaaniille te'a.» 



Achiin duuba ergamaan Waaqaa laga bisaan jiru'uu, ka 
akka cabbi'ii calalaqu, barcumaa mootummaa 
Waaqaatii fi Hoolichaa irraa yaa'uun natti mudhise. 



Ulfinni Waaqaa, qachaa saniif ifa waan kennuu fi 
Hoolichille ifa isaa waan te'eef, qachaa saniif aduun 
yookiin jiin akka issuuf hin barbaachisu. 



Worra kitaaba jiru'uu, ka Hoolichaa keessatti 
barreeffame malee, worri battii hujuu fi worri 
dhara dubbatu duudiin 
itti hin galu.



«Imimmaan duudii ila isaanii irraa haqa; wonni 
durii waan dabarteertuuf, haganaa achi duuti, 
yookiin gaddi, yookiin bootti, yookiin farri 
hin jiraattu» jedhe.



Haganaa achi wonni Waaqaan abaaramu tokkolle 
achitti hin dhaggamu. Barcumaan Waaqaatii fi 
Hoolichaa qachaa san keessa jiraata; tajaajiltooti 
isaalle isa waaqonfatan. Isaan fuula isaa hin dhaggan, 
maqaan isaalle adda 
isaanii irratti 
hin jiraata. 



Worri du'e diqqa'aa fi guddaan, barcumaa 
mootumma'aa san dura dhaabbateeruun dhagge; 
kitaabotille banamane. Kitaab dhibiille kitaab jiru'uu 
baname; akkuma kitaabota san keessatti barreeffamee 
jirutti, worra du'etti akkuma hujii isaaniititti 
murame. Nami maqaan isaa kitaaba jiru'uu 
keessatti bareeffamee hin dhaggamin 
marti abbaayaa ibiddaatitti 
qolaanfame.



Ayyaanaa fi waajibittiin, «Koy» jedhan; ka dhage'ulle, 
«Koy» jedhuu ti; ka dheebote mara dhufuu ti; ka 

barbaadulle mara bisaan jiru'uu toluma fudhatuu ti.



Nami isatti dhugeeffatu maraa jiruu 
bara baraa akka qabaatu malee akka 

hin banneef, Waaqi biyya lafaa 
guddoo waan jaalatuuf Ilma ifii 

tokkochuma san kenne. 



Worra Rooma'aa 3:23 Nami martinuu cubbuu hujeera; 
ulfinni Waaqaalle irraa dhidhateera.

Worra Rooma'aa 6:23 Gatiin cubbu'uu du'a; kennansi 
Waaqaa ammoo karaa Goottaa keenna Yesuus 

Kiristoosiitiin jiruu bara baraa ti.

Ibroota 9:27 Nami mara akka du'uu fi achiin duuba 
mura'aaf akka dhikaatu murtayeera.

Worra Efesoonii 2:8,9 Isin badhaadha Waaqaatiin karaa 
dhugeeffanna'aatiin fayyitane malee, hujii teessaniinii moti; 
isiin tun kennaa Waaqaa ti. Akka nami tokkolle ittiin ifi hin 

jajne, huji'iinii moti.

Worra Rooma'aa 10:9,10 Yesuus Goottaa akka te'e, afaan 
keetiin yoo dhugaa baate, Waaqi du'a keessaa akka isa 

kaaselle, gadhaa keessatti yoo dhugeeffatte, ati hin fayyita. 



Nami gadhaa keessatti dhugeeffatee balchooma; afaaniin 
dhugaa bayee fayya. 

Wongeela Yohaannisii 3:16,17 Nami isatti dhugeeffatu 
maraa jiruu bara baraa akka qabaatu malee akka hin 

banneef, Waaqi biyya lafaa guddoo waan jaalatuuf Ilma ifii 
tokkochuma san kenne. Biyya lafaa karaa isaatiin akka 

fayyisuuf malee, akka itti muruuf Waaqi Ilma ifii gara biyya 
lafaa hin ergine.

1 Wongeela Yohaannisii 5:11-13 Dhugaan inni baye tana: 
Waaqi jiruu bara baraa nu'uuf kenneera, jiruun tun Ilma 

isaa keessa jirti. Nami Ilma Waaqaa qabu jiruu qaba; nami 
Ilma Waaqaa hin qanne jiruu hin qabu. Isin worri maqaa 
Ilma Waaqaatitti dhugeeffattanu, jiruu bara baraa akka 

qaddanu akka beettanuuf, ani tana mara isiniif barreessa.

